
II-kordinament internazzionali

VI-ARTIKLU tieghi ta’ erba’
ngmghat ilu, bdejt naghti
harsa lejn il-qasam tal-
kordinament internazzjonali,
qasam li f'dak li huwa sigurta
socjali ilu jizviluppa f'pajjizna
sa minn nofs is-snin 50 u li issa
lahaq il-qofol tieghu bid-dhul
ta’ Malta fl-Unjoni Ewropea.
Dakinhar ittrattajt il-ftehim
bilaterali li Malta ghandha mal-
Awstralja, il-Kanada, ir-Renju
Unit, 1-Olanda u l-Libja.
Minhabba li hmistax ilu kont
aghmilt parentesi dwar il-55
sena ta’ sigurta socjali f'pajjizna
li proprju ged nic¢celebraw
f'dawn il-jiem, illum se nkom-
pli nitkellem dwar il-kordina-
ment internazzjonali billi nit-
kellem dwar il-beneficc¢ji li
wiehed jista' jikseb taht ir-
regolamenti tal-Unjoni Ewro-
pea dwar is-sigurta socjali u kif
jista’ jiksibhom.

Il-principiji tal-kordinament
internazzjonali

Erba’ gimghat ilu kont sem-
mejt li I-kordinament tas-siste-
mi tas-sigurta socjali ta’ zewg
pajjizi marbutin bi ftehim re-
¢iproku hija essenzjali biex
tipprovdi protezzjoni socjali
adegwata lill haddiema Ii jkunu
Vi,

Bis-sahha tat-thaddim ta’
hames princ¢ipji ewlenin li
wiehed kwazi dejjem isibhom
fi ftehim bilaterali dwar is-sigur-
ta socjali, Malta rnexxielha li
tikkordina s-sisterna tas-sigurta
soc¢jali taghha ma’ ta’ paijjizi
ohrajn. Dawn il-princ¢ipji fun-
damentali 1i Malta tapplika
fit-thaddim ta' dawn il-ftehim
bilaterali huma (i) it-totaliz-
zazzjoni (jew aggregazzjoni)
tal-perjodi ta’ assigurazzjoni
fl-iskemi tas-sigurta socjali ris-
pettivi, (ii) il-portabilita tal-
beneficéji, (iii) id-determinazz-
joni tal-legizlazzjoni applikabb-
li, (iv) it-trattament ugwali, u
(v) id-dritt ghal beneficcji pro-
rata.

Ha nfakkar ftit fiex jikkon-
sistu dawn il-prin¢ipji ghax
wiehed imbaghad jifhem aktar
kif joperaw ir-regolamenti tal-
Unjoni Ewropea li se nitkellem
dwarhom illum.

Totalizzazzjoni (jew aggre-
gazzjoni): Dan il-principju
jghin lil persuna li tilhaq il-
perjodu minimu ta’ assigurazz-
joni li ghandha bzonn f'xi
skema ta" pajjiz biex tikkwali-
tika ghal xi benefic¢ju jew aktar
f’pajjiz iehor. Dan isir billi
jkurtu maghduda l-perjodi ta’
assig.,urazzinni Lu'iew imp‘ieg
dan |app]|ka hm ghal dawk il-
pajjizi li jkunu marbuta bi fte-
him bilaterali jew multilaterali
(ara wkoll punt 5);

Portabilita: Ftehim bilaterali
jew multilaterali jassigura li I-
pensjonijiet jithallsu anke barra
I-pajjiz. Mela bhalma persuna li
ghandha dritt li tithallas il-pen-
sjoni minn Malta din tir¢eviha
anke jekk ma tkunx qged tghix

Malta, listess isir mill pa]jiz l—
mieghu jew maghhom ikun
hemm ftehim;

[I-legizlazzjoni applikabbli:
Ftehim bhal dan jistabbilixxi
wkoll liema ghandha tkun il-
legizlazzjoni applikabbli f'kazi
fejn persuna kienet jew qieghda
tahdem f'pajjiz izda tghix f'iehor.
Allura dan jirregola f'liema pajjiz
ghandhom, bhala ezempju, jit-
hallsu I-kontribuzzjonijiet biex
ma jkunx hemm hlas doppju
ghall-istess impjieg. Jistabbilixxu
wkoll f'liema ¢irkostanzi jithallsu
l-benefic¢ji u mil-liema pajjiz;

Trattament Ugwali: Ftehim
bhal dan, biex jithaddem sew,
jiggarantixxi li l-persuni li jghixu
'pajjiz firmatarju tal-ftehim jigu
ttrattati l-istess bhal dawk li jghi-
xu fil-pajjiz l-iehor firmatarju u
vici-versa fl-aspetti kollha tas-
sigurta socjali li jkunu stipulati
fl-istess ftehim;

Drittijiet pro-rata: Bhala stru-
ment legali, ftehim bhal dan
jiddefinixxi 1-mod kif il-pajjizi
marbutin bih ihallsu l-benefic¢ji
u b’liema rati (pro-rata). Dawn
jigu applikati l-aktar meta per-
suna ma jkollhiex bizzejjed kon-
tribuzzjonijiet, perjodi ta’ assigu-
razzjoni jew residenza f'pajjiz
wiehed biex tibbenefika minn xi
benefi¢¢ju jew pensjoni f'dak il-
pajjiz u jkollha tirrikorri ghal
kontribuzzjonijiet, perjodi ta’
assigurazzjoni jew residenza li
jkollha f'pajjiz iehor jew aktar
bis-sahha tal-principju tat-total-
izzazzjoni (ara wkoll punt 1).
Ghalhekk meta persuna ma jkoll-
hiex bizzejjed kontribuzzjonijiet
jew perjodi ta’ assigurazzjoni
f'pajjiz, il-kontribuzzjonijiet,
perjodi ta’ assigurazzjoni jew
residenza li l-persuna jkollha fit-
tieni pajjiz (jew aktar) jitqiesu
daqgs li kieku kienu fl-ewwel
pajjiz u jigu maghdudin flim-
kien. L-ewwel pajjiz imbghad
jistabbilixxi r-rata proprja fuq
bazi pro-rata li tkun proporzjo-
nali skont il-kontribuzzjonijiet,
perjodi ta' assigurazzjoni jew
residenza fl-ewwel pajjiz imgabb-
la mal-kontribuzzjonijiet, perjodi
ta’ assigurazzjoni jew residenza
totali fiz-zewg pajjizi. F'dan il-kaz
it-tieni pajjiz jaghmel l-istess u
jhallas il-parti tieghu wkoll.

Il-prin¢ipju tal-pro-rata japp-
lika l-aktar ghall-pensjonijiet.
Ghall-beneficcijil-ohrajn jigi app-
likat il-principju tat-totalizzazz-
joni li semmejt fuq u I-beneficcju
jithallas shih mill-pajjiz li jitqies
bhala legalment kompetenti li
jhallsu, skont id-dispozizzjonijiet

tar-regolamenti li issa se nsem-
mi.

Malta fl-Unjoni Ewropea

Bid-dhul ta’ Malta fl-Unjoni
Ewropea, il-kordinament inter-
nazzjonali tas-sigurta socjali jsir
primarjament bis-sahha ta’
regolamenti apposta li joperaw
fuq bazi multilaterali u li huma
bbazati fuq l-istess principji li
fughom huma msawra I-ftehim
bilaterali u li semmejt aktar qa-
bel. L-akbar differenza hija li
dawn ir-Regolamenti li huma
(KE) 883/04 u (KE) 987/09, jope-
raw fuq bazi multilaterali. Fl-ist-
ess waqt huma aktar kompren-
sivi mill-ftehim bilaterali li
semmeijt qabel.

Dawn ir-regolamenti natural-
ment japplikaw ghall-Istati
Membri kollha tal-UE 1li huma
I-Awstrija, il-Belgju, il-Bulgarija,
Cipru, ir-Repubblika Ceka, id-Da-
nimarka, 1-Estonja, il-Finlandja,
Franza, il-Germanja, il-Gredja,
l-Ungerija, l-Irlanda, 1-Italja, il-
Latvja, il-Litwanja, il-Lussem-
burgu, Malta, 1-Olanda, il-Po-
lonja, il-Portugall, ir-Rumanija,
is-Slovakkja, is-Slovenja, Spanja,
l-IZvezja, ir-Renju Unit (inkluza
Gibiltd). Ghalkemm mhumiex
stati membri tal-UE, dawn ir-
regolamenti japplikaw ukoll
ghall-Izlanda, in-Norvegja, il-
Lichtenstein u l-IZvizzera.

Issa se naghti harsa lejn ogsma
differenti li huma koperti b’"dawn
ir- rego!amenti u x’benefic'c]‘i
du taht dawn ir-regolamenti.
Mit-taghrif li se naghti wiehed
jista’ jirrealizza li dawn id-
dispozizzjonijiet jithaddmu fuq
il-prin¢ipji li semmeijt fuq.

Haddiema stazzjonati,
immigrati jew tal-fruntieri
Jekk wiehed ikun residenti
t'Malta izda jahdem fi Stat Mem-
bru iehor (minn dawk li sem-
mejt fuq) bhala impjegat jew
jahdem ghal rasu, generalment
ikun assigurat taht il-ligijiet tal-
assigurazzjoni socjali tal-pajjiz
fejn ikun ged jahdem. Normal-

ment, dan ma jkollux ghaliex
ihallas il-kontribuzzjonijiet tas-
sigurta socjali Maltija, izda dan
mhux dejjem ikun il-kaz.

Jista’ jkun hemm regoli dif-
ferenti ghal kull wiehed minn
dawn il-kazijiet li gejjin:

- meta tkun ged tahdem fi Stat
Membru iehor u min ihaddmek
ikun Malti;

- meta tkun tahdem ghal rasek
ghal perjodu ta’ zmien qasir fi
Stat Membru iehor;

- meta tkun impjegat u tah-
dem f'Zewg Stati Membri jew
aktar;

- meta tkun tahdem ghal rasek
f'zewg Stati Membri jew aktar;

- meta tkun tahdem ghal rasek
fi Stat Membru partikolari izda
impjegat fi Stat Membru iehor;

- meta tkun tahdem Malta izda
min ihaddmek ikun ibbazat fi
Stat Membru iehor; jew

- meta tkun tahdem ghal rasek
u gej minn Stat Membru iehor
izda tahdem Malta.

Jekk xi hadd jaqa’ (jew fil-fu-
tur jaqa’) f'wahda mix-xenarji li
semmeijt fug, ghandu jiccekkja
mad-Dipartiment tas-Sigurta
Soc¢jali dwar ta’ liema Stat Mem-
bru hija I-legizlazzjoni applikabb-
li u ghalhekk jekk huwiex ihallas
il-kontribuzzjonijiet tas-sigurta
socjali li suppost ihallas.

Beneficcju ghal qghad

Jekk xi hadd ikun qed jircievi
il-benefic¢ju kontributorju ghal
qghad minn Malta u ilu jirregis-
tra ghax-xoghol ghal mhux in-
gas minn erba’ gimghat mal-
Korporazzjoni tax-Xoghol u t-
Tahrig (1-ETC), dan jista’ jmur
jirregistra ghax-xoghol fi Stat
Membru iehor u jkompli jircievi
dan il-beneficc¢ju sa mhux aktar
minn tliet xhur wara. Huwa
importanti 1i nsemmi li hawn
qed nirreferi ghall-beneficcju
kontributorju ghal gghad u
mhux l-ghajnuna socjali ghal
nies qieghda.

F’kaz li xi hadd jaghzel li jmur
ifittex ix-xoghol fi Stat Membru
iehor kif spjegaijt fuq, il-bene-
fic¢ju kontributorju tal-qghad

jithallas lilek direttament mid-
Dipartiment tas-Sigurta Socjali
ta’ Malta fl-Istat Membru l-iehor.
Qabel ma jitlag minn Malta,
huwa importanti li tkun imtliet
il-formola U2. Din il-formola
tkun trid tinghata lis-servizzi tal-
impjieg fl-Istat Membru fejn il-
persuna tkun marret tfittex ix-
xoghol.

Fl-Istat Membru fejn xi hadd
ikun mar ifittex ix-xoghol, dan
irid jirregistra ghax-xoghol u
jogghod ghar-regoli ta’ dak 1-
Istat Membru marbuta mad-dis-
ponibbilta tieghu ghall-impjieg.
Fil-fatt, dan jista’ jircievi lI-bene-
fi¢c¢ju biss waqt li u jekk ikun
irregistrat mal-uffi¢¢ju tal-im-
pjiegi fl-Istat Membru l-iehor.
Huwa jkun obbligat li jirregistra
fi Zmien sebat ijiem minn meta .
jkun telaq minn Malta u jrid
jimxi skont il-proceduri specifi-
kati mid-Dipartiment tas-Sigurta
Soc¢jali gabel it-tluq tieghu mill-
pajjiz, inkella jista’ jkun hemm
waqfien fid-drittijiet tieghu
ghall-benefic¢cju.

Xi hadd li jaghzel li jmur fi
Stat Membru iehor biex ifittex
ix-xoghol irid izomm f'rasu li
jista’ jkun hemm dewmien qabel
ma jirc¢ievi l-ewwel pagament
tieghu tal-benefi¢c¢ju wara li jkun
telag minn Malta. Ghal aktar
taghrif dwar benefic¢iji ghan-nies
gieghda fi Stat Membru iehor
wiehed ghandu jikkuntattija lit-
Tagsima ghar-Relazzjonijiet In-
ternazzjonali fid-Dipartiment
tas-Sigurta Socjali.

Beneficcju ghal mard

Jekk wiehed kien assigurat 1-
ahhar taht l-iskema Maltija tas-
Sigurta Socjali, jigifieri kien qed
ihallas il-kontribuzzjonijiet
f'Malta, dan jista’ jkun intitolat
ghal benefi¢¢ju kontributorju
ghal mard (fi flus) minn Malta
jekk jimrad waqt li jkun qed izur
xi Stat Membru iehor (ezempju
waqt btala).

Dan izda japplika biss jekk (i)
ikollu bzonn intervent mediku
urgenti f'dak il-pajjiz, jew (ii)
jekk jimrad waqt li jkun resi-

denti jew jahdem hemm, jew
(iii) jekk jimrad waqt 1i jkun qed
ifittex ix-xoghol f’'dak il-pajjiz u
waqt li tkun ged tircievi il-bene-
ficcju ghal qghad minn Malta,
jew (iv) jekk diga tkun qed tir-
¢ievi benefi¢¢ju ghal mard minn
Malta u tmur lura lejn l-Istat
Membru fejn tghix normalment,
jew (v) tmur toqghod fi Stat
Membru iehor. Naturalment
mhux dejjem wiehed ikollu dritt
f'kazi bhal dawn. Huwa impor-
tanti wkoll li nsemmi li hawn
ged nirreferi ghall-beneficcju
ghal mard kontributorju u mhux
I-ghajnuna medika li tinghata lil
min ikollu dhul baxx.

Tajjeb li nghid li jekk wiehed
ikun qged jircievi l-benefi¢cju
kontributorju ghal mard minn
Malta u jkun sejjer lejn Stat
Membru iehor, dan huwa obb-
ligat li jiccekkja mad-Diparti-
ment tas-Sigurta Socjali biex
jghidlu jekk dan is-safar ikunx se
jaffettwalu l-benefic¢ju tieghu.
Huwa importanti wkoll li wiehed
ikun jaf 1i jekk xi hadd imur fi
Stat Membru iehor ghal tratta-
ment mediku, dan jehtieg l-aw-
torizzazzjoni tal-awtoritajiet
tas-sahha Maltin qabel isiefer.
Jekk ma jsirx jekk jista’ jkun li
ma jkunx Kopert waqt iz-zjara
tieghu barra minn Malta.

Beneficcju ghal maternita

Normalment, taht ir-regola-
menti tal-Unjoni Ewropea dwar
is-sigurta so¢jali, mara tkun inti-
tolata ghal benefic¢ju ghal ma-
ternita minn Malta jekk tkun
residenti jew tahdem f'Malta,
jew jekk tkun qed tfittex ix-
xoghol u ged tir¢ievi beneficcju
ghal gghad minn Malta. Tista'
tkun intitolata ukoll jekk tkun
diga qed tircievi l-benefi¢cju ghal
maternita minn Malta u tmur
lura lejn l-Istat Membru 1i fih
normalment tkun residenti, jew
tmur tghix fi Stat Membru
iehor.

Madankollu, jista’ jkun hemm
¢erti eccezzjonijiet u ghalhekk
mara li tkun waslet biex twelled
u tkun se ssiefer, specjalment
ghal tul ta’ zmien, ghandha
ticcekkja mad-Dipartiment tas-
Sigurta So¢jali biex tizgura li

zzomm id-dritt taghha 1i tircievi

l-beneficcju. L-istess ghandha
taghmel jekk tkun qed tirc¢ievi
l-benefi¢cju ghal maternita u
tkun se ssiefer. F'kull kaz,
ghandha ticcekkja wkoll mad-
Divizjoni tas-Sahha jekk tkun
se tmur lejn Stat Membru iehor
biex tinghata trattament me-
diku.

Korriment jew mard
ikkawzat mix-xoghol

Jekk wiehed, waqt li jkun
ged jahdem f'pajjiz, jisfa in-
validat jew ma jistax jahdem
minhabba korriment fuq ix-
xoghol jew minhabba li jkun
ged ibati minn mard ikkawzat
direttament min-natura tax-
xoghol, jista’ jkun intitolat
ghal benefi¢c¢ju ghal korriment
fuq ix-xoghol. Sa ¢ertu punt,
f'dan il-kaz japplikaw regola-
menti simili ghal dawk li jap-
plikaw ghal beneficcju ghal
mard.

Madankollu, mhux kull kaz
imsemmi fuq huwa l-istess u
ghalhekk min ikun irid aktar
taghrif dwar id-drittijiet tieghu
ghal dan il-benefi¢c¢ju ghandu
jikkuntattja lit-Tagsima tar-

Relazzjonijiet Internazzjonali

fid-Dipartiment tas-Sigurta
Socjali.

Beneficcji ohirajn

Hemm benefic¢cji ohrajn li
wiehed jista’ jkollu dritt ghali-
hom, fosthom pensjonijiet,
taht ir-regolamenti tal-Unjoni
Ewropea dwar is-sigurta socjali.
Madankollu dwar dan inkom-
pli nikteb fl-artiklu tieghi ta’
hmistax ohra li se jgibni fit-
tmiem ta' dawn l-artikli ta’
taghrif dwar is-sigurta socjali.

